
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 

TUZNING QADIMDAN HOZIRGI KUNGACHA BO‘LGAN TARIXI HAQIDA  ..................................  51-54 

Bekbayev Bekjon 
ХХ ASRNING BIRINCHI YARMIDA TOSHKENTDAGI QOZOQLAR TARIXIDAN  ........................  61-67 

Kazakov Olim Sabirovich 

FOYDALANISH  ..................................................................................................................................................  85-89

Abstract. In this article, the Jadidist movement that arose in Turkestan in the first half of the 20th century, the 
impact of the movement on the lives of the people of Turkestan, as well as the reform of the education system of 
the representatives of the Jadidist movement who consider themselves “enlightened” historical analysis of their 
actions. It is also discussed that the representatives of the Jadidism movement emphasized on raising the position 
of women in the life of society through education. 

birodarligi”. 

TURKISTONDA JADIDLARNING TAʼLIM-TARBIYA TIZIMINI ISLOH QILISH 
BORASIDAGI HARAKATLARI TARIXIDAN 

Raximov Bektosh Elmurodovich 
Sharof Rashidov nomidagi Samarqand davlat universiteti dotsenti 

Pirmamatov Ramziddin Husniddinovich 
Sharof Rashidov nomidagi Samarqand davlat universiteti magistranti 

Annotatsiya. Ushbu maqolada XX asr birinchi yarmida Turkistonda vujudga kelgan jadidchilik harakati, 
harakatning Turkiston oʻlkasi aholisi hayotiga taʼsiri, shuningdek, oʻzlarini “maʼrifatparvarlar” deb hisoblagan 
jadidchilik harakati namoyondalarining oʻlkada taʼlim-tarbiya tizimini isloh qilish borasidagi harakatlari tarixiy 
tahlil qilinadi. Shuningdek, jadidchilik harakati namoyondalarining jamiyat hayotida ayollarning mavqeyini taʼlim-
tarbiya vositasida yuksaltirishga urgʻu berilganligi muhokama qilinadi.  

Kalit soʻzlar: “Umid”, “Jadid”, “Koʻmak”, “Usuli savtiya va tadrijiya”, “noʻgʻoy maktab”, “Shirkat-i Buxoroyi sharif”, 
“Umid birodarligi”. 

DOI: https://doi.org/10.47390/SPR1342V5I2Y2025N03  

Kirish. Mustaqillik sharofati bilan mamlakatimiz tarixining Sobiq Ittifoq hukmronligi 

davri mobaynida kuchli shikast yetkazilgan jihatlarini tarixiy manbalar, xolislik va adolat 

yuzasidan qayta tiklash imkoniyati yuzaga keldi. Mustaqillik qoʻlga kiritilgach mustaqil 

davlatchiligimizning qariyb 3000 yillik tarixini mafkuraviy qarashlardan holi va asosli 

manbalarga tayangan holda qayta tiklash zarurati birinchi galdagi vazifalardan biriga aylandi. 

Bu borada mamlakat Birinchi Prezidenti I.Karimov “Tarixiy xotirasiz kelajak yoʻq” nomli 

asarida tarixchi olimlarga quyidagicha xitob qiladi: “Tarixchi olimlar, sizlar millatimizning 

haqqoniy tarixini yaratib bеring, toki u xalqimizga maʼnaviy kuch-qudrat baxsh etsin, gʻururini 

https://doi.org/10.47390/SPR1342V5I2Y2025N03

uygʻotsin. Biz yurtimizni yangi bosqichga, yangi yuksak marraga olib chiqmoqchi ekanmiz, 

bunda bizga yorugʻ gʻoya kеrak. Bu gʻoyaning zamirida xalqimizning oʻzligini anglashi yotadi. 

Haqqoniy tarixni bilmasdan turib esa, o‘zlikni anglash mumkin emas». [1.26] 

Belgilangan qatʼiy dastur asosida tizimli ishlar amalga oshirilib kelinmoqda. Oxirgi 

yillarda, ayniqsa, 2023-yil 6-mart kuni boʻlib oʻtgan Jadidlar merosini oʻrganishga bagʻishlangan 

xalqaro konferensiya ushbu mavzuga boʻlgan qiziqish koʻlamini keskin oshishiga xizmat qildi. 

Unda soʻzga chiqqan prezidentimiz Shavkat Mirziyoyev quyidagi fikrlarni bildirdi:” Biz bugun 

mamlakatimizda erkin fuqarolik jamiyati, huquqiy demokratik davlat barpo etar ekanmiz, jadid 

bobolarimizning gumanistik qarashlariga tayanamiz, ularning merosidan maʼnaviy kuch-

quvvat olamiz.” Ushbu konferensiya va bundan avvalroq, 2023-yil 11-12-dekabr kunlari 

Toshkentda boʻlib oʻtgan “Jadidlar: milliy oʻzlik, istiqlol va davlatchilik gʻoyalari “mavzusida 

tashkil etilgan xalqaro konferensiya masalaning naqadar dolzarb ekanligining yana bir belgisi 

boʻldi. 

Muhokama va natijalar. Harakat tarixi xalqaro miqyosda hamda Oʻzbekistonda keng 

oʻrganib kelinmoqda. Adib Holidning 1998-yilda nashr etilgan “The Politics of Muslim Cultural 

Reform: Jadidism in Central Asia”. (“Musulmon madaniy islohoti siyosati: Markaziy Osiyoda 

jadidchilik”) asari ayni shu masalaga bagʻishlangan. 

Bundan tashqari – tarixchi olim Edward Olsworsning “Central Asia: 120 Years of Russian 

Rule”. (“Markaziy Osiyo: 120-yil Rossiya hukmronligi”) (2000) nomli asarida Jadidchilik 

harakatiga batafsil toʻxtalib oʻtilgan. 2013-yil Beatris Penati tomonidan nashr etilgan 

“Modernization and Jadidism in Russian Turkestan” (Rossiya Turkistonida modernizatsiya va 

jadidchilik”) asarida mavzuga oid muhim tadqiqotlar yuzasidan maʼlumotlar berilgan. 

Mahalliy miqyosda ham jadidchilik harakati va uning jamiyatga taʼsiri chuqur tarixiy 

tahlil qilib kelinmoqda. Tarix fanlari doktori, professor Dilorom Alimovaning 2022-yilda nashr 

etilgan “Jadidchilik fenomeni” nomli risolasi bunga misol boʻladi. Bundan tashqari 

M.Salohiddinovaning “Jadidchilik harakati va uning oʻzbek madaniyatiga taʼsiri” (1999), 

X.Xolbekovning “Maʼrifatparvarlik va jadidchilikning ijtimoiy roli” (2000), Sh.Vohidovning 

“Jadidlar va ularning taʼlim islohotlari” (2001) kabi izlanishlar Turkiston oʻlkasida jadidchilik 

harakatining vujudga kelishi hamda harakat ishtirokchilarining taʼlim va tarbiya tizimini isloh 

qilish borasidagi harakatlari borasida fundamental maʼlumotlar beradi. 

XIX asr ikkinchi yarmida bir guruh ziyolilarning musulmon oʻlkalaridagi iqtisodiy 

qoloqlik, maʼnaviy tushkunlik va madaniy inqirozining oldini olishga qaratilgan harakatlari 

dastlab maʼrifatparvar Ismoil Gaspirali (1851-1914) boshchiligida Qrimda vujudga keldi va 

butun musulmon oʻlkalari boʻylab tarqaldi. Musulmon olamini uygʻotishga qaratilgan gʻoya XIX 

asr ikkinchi yarmidayoq Turkiston oʻlkasiga kirib keldi. 

Harakat maqsadiga koʻra turli, shuningdek, siyosiy maqsadlarni koʻzlagan boʻlib, milliy 

siyosiy elita sifatida Turkiston xalqlari demokratik siyosiy hokimiyatga ega boʻlishi kerakligini 

yoqlab chiqdilar [2.7]. Shuningdek, jadidlar qarashlariga koʻra barcha ijobiy oʻzgarishlarga 

mavjud taʼlim-tarbiya tizimini isloh qilish, xurofotdan holi boʻlgan mutlaqo yangicha taʼlim 

tizimi orqali erishish mumkin edi. Jadidlarning oʻquvchilar savodini tez fursatlarda chiqarishga 

moʻljallab ishlab chiqqan “Usuli savtiya va tadrijiya” (rivojlanuvchi tovush usuli) “Usuli jadid” 

yaʼni “Yangi usul” sifatida keyinchalik “Jadid” soʻzi butun harakat nomiga aylandi. Jadidchilik 

harakati ham siyosiy ham mafkuraviy qarashlar nuqtai nazaridan gʻoyat murakkab davrda 

kechdi.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № 2 (5) – 2025  

 

27 

Jadidlarning davlatchilik va maʼnaviyat borasidagi yangi gʻoyalarini nafaqat Imperiya 

hukumati balki oʻlkadagi eskilik tarafdorlari boʻlgan Ulamochilar toifasi vakillari ham sovuq 

qarshi oldi. (Jadidlarning raqiblari «jadid» soʻzini «olifta», «tannoz» va unda ham battarroq 

ma’noda ishlatishgan) [2. 40]. Shunga qaramay, harakat namoyondalari millat taraqqiyoti 

uchun bor-kuch gʻayratlarini ayamadilar. Yangi usul maktablari uchun darsliklar tuzish, Islomni 

aslidek talqin qilish, Matbuot va teatr vositasida oʻlka aholining ongini yuksaltirish, turli 

jamgʻarmalar tuzib talabalarni rivojlangan davlatlarga taʼlim olish uchun yuborish kabilardan 

tortib siyosiy talablarni ilgari surishgacha, Turkiston muxtoriyati koʻrinishida milliy davlatga 

ega boʻlishgacha ulugʻ ishlar yakunda turli boʻhton va tuhmatlar bilan xalq dushmaniga 

chiqarilib, jamiyat hayotidan sidirib tashlangan jadidlar harakatlarining mahsuli edi. [3.68] 

Ayollarning jamiyatdagi oʻrnini va nufuzini yuksaltirish masalasi ham ularning 

eʼtiboridan chetda qolmadi. Shunday qilib, XIX asr ikkinchi yarmidan boshlab Turkiston 

oʻlkasida jadidchilik harakatini vujudga keltiruvchilar tepasida Mahmudxoʻja Behbudiy, 

Abduqodir Shukuriy (Shakuriy), Ajziy (Samarqand), Munavvarqori Abdurashidxonov, Abdulla 

Avloniy, Majid Qori Qodiriy, Ubaydullaxoʻja Asadullaxoʻjayev (Ubaydulla Xoʻjayev), 

Toshpoʻlatbek Norboʻtabekov (Toshkent), Fitrat, Fayzulla Xoʻjayev, Usmonxoʻja Poʻlatxoʻjayev, 

Abdulvohid Burhonov, Sadriddin Ayniy, Abdulqodir Muhiddinov (Buxoro), Obidjon Mahmudov, 

Hamza, Choʻlpon, Isʼhoqxon Ibrat, Muhammadsharif Soʻfizoda (Fargʻona vodiysi), Boltihoji 

Sultonov, Rahmonberdi Madazimov, Fozilbek Qosimbekov (Oʻsh uyezdi), Polvonniyoz hoji 

Yusupov, Bobooxun Salimov (Xorazm) kabi harakat namoyondalari turar edi. 

Turkistonlik ziyolilar jadidchilikni yoqlab maorifni isloh qilish, «usuli jadid» 

maktablarini tashkil etishga kirishdilar va shu asnoda ularni “Usul-i Kadim” maktablaridan 

farqli tomonlarini ko‘rsatib berdilar. Birinchi boʻlib (Husaynov mablagʻi hisobiga) 1893-yili 

Samarqandda, 1898-yili Qoʻqonda Salohiddin domla tomonidan, oʻsha yili Toʻqmoqda 

(oʻzbeklar bu davrda bunday maktablarni «noʻgʻoy maktab» deb atagan), 1899-yili eski 

Toshkentda Mannon Qori, Andijonda Shamsiddin domla tomonidan jadid maktablari ochildi. 

1900-yili Buxoroda Joʻraboy qori tomonidan yangi usuldagi maktab ochildi.  

1903-yili Mahmudxoʻja Behbudiy oʻz mablagʻi hisobidan Jomboyda maktab ochdi. Jadid 

Hoji Muin va Abdulqodir Shakuriylar bu maktabda saboq berdilar. [8.36] 1907-yili 

Toʻraqoʻrgʻon (Namangan viloyati)da Isxoqxon toʻra Ibrat tomonidan yangi usul maktabini 

ochgan. 1908-yili bunday maktablarni Mirza Abdulvohid ham tashkil qildi. Muftiy domulla 

Ikrom bu yangi usuldagi maktablarni diniy jamoat tomonidan qabul qilinishiga erishdi.  

1911-yilda jadid maktablari Turkistonda 63 ta boʻlib, ularda 4106 bola oʻqigan. Toshkentning 

oʻzida 24 ta bunday maktablarda 1740 bola oʻqigan. 1917-yil boshlarida oʻlkada 100 ga yaqin 

jadid maktablarida 5 mingdan ziyod oʻquvchi boʻlgan. [6.78] 

Xiva, Samarqand va Buxoroda zamonaviy taʼlimga ega “Yangi usul” jadid maktablarining 

tez tarqalishida Ismoil Gaspirinskiyning taʼsiri juda katta boʻldi. Rasmiy manbalarga ko‘ra 

1898-1908-yillarda Rossiya imperiyasi Turkiston general-gubernatorligida 102 ta yangi 

usuldagi boshlangʻich maktab va ikkita yangi usuldagi oʻrta maktab, Buxoro amirligida oltita, 

Xiva xonligida oltita “yangi usul” boshlangʻich maktablari bor edi. Buxoro maʼrifatparvar 

ziyolilari va tadbirkorlari “Yangi usul” maktablarini qoʻllab quvvatlash maqsadida 1909-yil 

mart oyida “Shirkat-i Buxoroyi sharif” (“Asl Buxoro shirkati”) shirkatiga asos solib, oʻzini savdo 

shirkati sifatida koʻrsatsa-da, aslida siyosiy tashkilot edi. [5.237] 

Bu shirkat “Yangi usul” jadid maktablarini yashirincha darsliklar va boshqa jihozlar bilan 

taʼminlab turdi. Rossiya imperiyasi hukumati jadid maʼrifatparvar va ziyolilarining “Yangi usul” 

maktablarida zamonaviy taʼlimni kengaytirishga intilishlarida ogʻir qiyinchiliklar va shafqatsiz 

munosabatda boʻlishdi. Turkistondan farqli olaroq, Buxoro islohotparvarlarning nazdida, 

islohotni amalga oshiruvchi mantiqiy markaz davlat deb eʼtirof etilgan. Buxorolik 

taraqqiyparvarlar amir tashabbusni oʻz qoʻliga olib, islohotlarni joriy etishiga umid 

bogʻlagandilar. Usmonli imperiyasining modellari ham Turkistondan koʻra koʻproq Buxoroga 

taalluqliroq koʻringan. Islohotlarni kutish barobarida savdogarlar Buxoroda mavjud boʻlmagan 

zamonaviy taʼlim ilinjida talabalarni xorijga oʻqishga joʻnatadigan xayriya jamgʻarmasiga asos 

solgandilar. [7] 

Taraqqiyparvar Munavvarqori Abdurashidxonov (1878-1931) tashabbusi bilan 

ochilgan “Umid” jamgʻarmasi hamda 1909-1923-yillarda faoliyat yuritgan va keyinchalik 

jamiyatda “panturkizm” va “panislomizm” kabi gʻoyalarni targʻib qilishda gumon qilib 

tugatilgan “Koʻmak” xayriya tashkilotlari Turkiston oʻlkasida yordamga muhtoj aholiga yordam 

berish hamda yosh avlodni zamon ruhida tarbiyalashni maqsad qilgan. Arxiv maʼlumotlariga 

koʻra, 1910-yilda “Koʻmak” uyushmasining mablagʻ jamgʻarmasi 4000 rubl boʻlib, birinchi yilda 

undan 500 rubl xarajat qilingan. “Koʻmak” ochgan maktablarda oʻquvchilar ehtiyojiga bir 

haftada 50 kopeyka, muallimlarga esa 1 rubl 50 kopeyka xarajat qilingan. Munavvarqori 1910-

yil 24-noyabrda hukumatga qayta-qayta iltimosnomalar yozib, “Umid birodarligi” kitob savdosi 

uchun ruxsat olishga erishdi [12.9]. 

Amerikalik tarixchi Edward Olsworsning bildirishicha, Buxoro va Turkistonda jadid 

ziyolilari tomonidan ochilgan “Yangi usul” (zamonaviy) maktablari Chor Rossiyasi 

hukumatining oʻlkadagi vakillari va musulmon qadimgilarining hukmron doira egalarini 

qoʻrqitadi. 1910/1911-oʻquv yilida Turkistondagi chor hukumati 50 dan ortiq “Yangi usul” 

maktablarini asossiz yopishlaridan ham mustamlakachilarning tashvishini yaqqol koʻrish 

mumkin. Buxoro amiri 1913/1914-oʻquv yilida amirlikda maʼlum boʻlgan barcha “Yangi usul” 

maktablarini yoptiradi. Ushbu bosimlarga qaramay, amirlikda “Yangi usul” taʼlimiga qiziqish 

kuchli boʻlib qoldi.[4.221] 

Buxoro amirligidagi yetakchi jadidchilardan biri Usmon Xoʻja Poʻlatxoʻjayev (1878–

1968) Istanbulga ketayotib, 1909-yilda Bogʻchasaroyda boʻlib, Ismoil Gaspirinskiy bilan 

uchrashadi. Usmon Xoʻja Poʻlatxoʻjayev u bilan birga jadid maktablarining muhim uslubiyatini 

oʻrgangach, Istanbulga boradi va u yerda zamonaviy turk maktabi tizimini oʻrganadi. Ayni 

paytda u Abdurauf Fitrat (1886–1938) kabi buxorolik hamkasblari bilan 1909-yil 26-oktyabrda 

“Buxoro maorifini tarqatish” xayriya jamiyatini tuzdi. Tashkilotning maqsadi Turkistonning 

(Markaziy Osiyo) boshqa hududlari, Buxoro amirligidan talabalarni Istanbul maktablarida 

oʻqishni davom ettirish uchun olib kelish edi. Ikki yildan soʻng Buxoroga qaytib kelgan Usmon 

Xoʻja darrov oʻz uyida jadid maktabi ochadi va avvalo qarindoshlarining farzandlariga, keyinroq 

boshqa odamlar farzandlariga xizmat qila boshlaydi. Usmon Xoʻja va boshqa “Yosh buxorolik” 

inqilobiy guruh aʼzolari amirlik tuzumini agʻdarib, Buxoro demokratik respublikasini tashkil 

qilganlarida (1920–1923), Usmon Xoʻja 1920-yilda dastlab moliya vaziri, keyinroq 1921-yilda 

respublika prezidenti boʻldi. Usmon Xoʻjaning yangi hukumatdagi rolini inobatga olsak, bu 

qisqa umr koʻrgan nosovet respublikasida birinchi qadamlardan biri zamonaviy maktablar 

ochish boʻlib, bu yerda ham erkak, ham qiz oʻquvchilar yonma-yon oʻtiradi. [9.40-43] 

Xulosa. XIX asr oxiri XX asr boshlarida Turkiston oʻlkasida yuzaga kelgan harakat- 

Jadidchilik mohiyati eʼtibori bilan oʻlka xalqlarini qoloqlik botqoqligidan ozod qilishga, erkin va 

demokratik jamiyat barpo etishga, bu yoʻlda butun millat vakillarini birlashuvga daʼvat etishga 

qaratilgan harakat edi. Millat oydinlari boʻlgan jadidlar taʼlim, adabiyot, matbuot va teatr hamda 

shunga oʻxshash muhim vositalarni millat taraqqiyoti uchun xizmat qilishini yaxshi anglab 

yetganlar. Ayniqsa, taʼlimga alohida eʼtibor berilib, turli jamiyatlar va jamgʻarmalar tuzish 

orqali yosh avlodga zamonaviy taʼlim-tarbiya berishga alohida eʼtibor berildi. 

Koʻplab ilm-u toliblar rivojlangan davlatlarda taʼlim olishi uchun sharoit yaratib berildi. 

Jadidchilik harakati namoyondalari tomonidan ilgari surilgan jamiyat qurilishiga oid 

demokratik gʻoyalar birinchi galda diniy xurofotga tayanadigan jamiyat tomonidan iliq qabul 

qilinmadi. Millatni uygʻonishga, harakatga chorlovchi chaqiriqlar Rossiya imperiyasi 

hukumatini ham hushyor boʻlishga, harakat koʻlamini kuzatish, nazorat qilish va oʻrni kelganda 

jismoniy yoʻqotishgacha boʻlgan harakatlarga olib keldi. Jadidlarning davlat va jamiyat qurilishi, 

Islom asoslari, taʼlim tarbiya masalasi, xususan, xotin-qizlarning jamiyatdagi oʻrni borasidagi 

qarashlari bugungi kunda intilayotgan “Fuqarolik jamiyati” ni shakllantirishda beqiyos 

ahamiyatga ega. 

